MINUTI  

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 5

It-Tlieta, 14 ta' Diċembru, 1999.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-7.22 p.m. 

PREŻENTI

L-Onor. Charles Buhagiar, l-Onor. John Dalli, l-Onor. Charles Mangion, l-Onor. Francis Zammit Dimech, l-Onor. Victor Galea Pace (sostitut), u l-Onor. Karmenu Vella (sostitut) kienu preżenti.

MINUTI

Il-Minuti tal-Laqgħa Nru. 4 li saret fl-14 ta' Diċembru, 1999 kienu konfermati.

DISKUSSJONI DWAR IL-PROĠETT TA' MANOEL ISLAND U TIGNE` POINT - KONTINWAZZJONI

Il-Kumitat irriżuma d-diskussjoni fuq il-proġett ta' Manoel Island u Tigne` Point mis-6 ta' Diċembru, 1999.

L-Onor. Francis Zammit Dimech, Ministru għall-Ambjent, qiegħed fuq il-Mejda tal-Kumitat:

P.L. 8 
-
Emendi għal diversi artikli tal-kuntratt.


Fuq proposta taċ-Chairman il-Kumitat qabel li l-Ministru jispjega l-emendi li kien poġġa fuq il-Mejda tal-Kumitat waħda waħda imbagħad isiru l-kummenti jew mistoqsijiet dwarhom mill-Membri l-oħra tal-Kumitat.

Il-Kumitat qabel ma' emenda "a" imressqa mill-Ministru u artiklu 2, kif emendat, ġie approvat.

Il-Kumitat qabel ma' emenda "b" kif imressqa mill-Ministru u artiklu 6, kif emendat, ġie approvat.

Il-Kumitat qabel ma' emenda "c" kif imressqa mill-Ministru u artiklu 8, kif emendat, ġie approvat.

Fuq proposta ta' l-Onor. Charles Buhagiar il-Kumitat qabel li emenda "d" kif imressqa mill-Ministru għandha tiġi taqra hekk:

"(d)  il-klawsola dsatax (19) għandha tiġi enumerata mill-ġdid bħala subklawsola wieħed tal-klawsola dsatax (19.1), il-kliem "The Emphyteuta shall furnish to the Grantor at its request, satisfactory evidence of all insurance cover obtained by it pursuant to this Article and the regular maintenance of such cover.  The interest of the Grantor is to be duly noted on the policy." fl-istess subartiklu għandhom jiġu mħassra, u minnufih wara s-subklawsola wieħed tal-klawsola dsatax (19.1) kif enumerata mill-ġdid għandhom jidħlu s-subklawsoli tnejn u tlieta tal-klawsola dsatax (19.2) u (19.3) li ġejjin:

"19.2  The Emphyteuta shall insure or cause to be insured in accordance with normal practice, third party legal liability for death or personal injury or loss of or damage to property arising out of the execution of the works contemplated in this Deed.

19.3  The Emphyteuta shall furnish to the Grantor at its request, satisfactory evidence of all insurance cover obtained by it pursuant to this Aricle and the regular maintenance of such cover.  The interest of the Grantor is to be duly noted on the policy.".

Artiklu 19, kif emendat, ġie approvat.

Article Twenty Five -  Certificate of Completion of Works

Il-Kumitat stieden lis-Sur John Zarb, konsulent finanzjarju tal-Consortium MIDI sabiex jieħu parti fil-Kumitat.

L-Onor. Mangion, għan-naħa ta' l-Oppożizzjoni qal li ma jaqbilx li l-consortium jiġu eżentati mill-ħlas tal-boll u ta r-raġunijiet għaliex.

L-Onor. Buhagiar ippropona li t-tielet paragrafu ta' artiklu 25 li jgħid "An exemption order issued by the Ministry of Finance exempting the Emphyteuta from the payment of the relative duty on documents is annexed hereto marked Document R" għandu jiġi mħassar.

Artiklu 25 ma ġiex approvat unanimament.

Artiklu 11 ġie approvat.

Il-kuntratt kollu kif emendat ġie approvat bi tliet voti kontra tnejn.

Fit-8.31 p.m.  il-Kumitat ġie aġġornat għal data u b'aġenda li tiġi komunikata aktar tard. 

